
 

Landsprognose for leveranse av kumjølk 

 

 

 

 
 

 

Jan Febr Mars Apr Mai Jun Jul Aug Sept Okt Nov Des

2026 136,0 122,5 136 131 133 124 118 114 111 118 120 126

2025 132,5 122,2 136,3 133,1 136,4 126,6 121,4 118,7 116,1 124,4 126,0 135,2

2024 124,5 119,7 129,8 125,7 129,4 120,0 117,2 114,4 111,4 119,2 121,0 129,9

Alle raude tal i tabellane er prognosetal, medan faktiske tal er svarte. I grafane er prognosetala 

markert med stipla linjer og faktiske tal med heiltrekte linjer i ulike fargar for kvart år. 

Mars 2026 

Prognose kumjølk  

 
 

Leveransen i februar var på 122,5 mill. liter, og det er 0,3 (0,2 %) mill. liter meir enn i februar i 

fjor. Prognosa satt i desember 2025 var på 124 mill. liter (masterprognose), og det gir eit avvik på 

-1,2 % (-1,5 mill. liter). Færre mjølkekyr enn forutsett i prognosa er årsak til lågare volum enn 

forutsett i prognosa satt i desember. 

 

Forholdstalet for 2026 er 1,01. Prognosa er ikkje endra sidan førre prognose og totalvolum for 

året er 1490 mill. liter. Kvotefyllinga er berekna til 93,1 %.  

 

Med føresetning om eit avvik på +/- 1 % første halvår og +/- 2 % for andre halvår vil forventa 

volum bli mellom 1470 og 1509 mill. liter.  

Mars 2026 

Prognoseendringar 2025, mill. liter 
 

 
 

 

 

Prognose økologisk mjølk 

Mars 2026 

 

Leveransen av økologisk mjølk i februar var på 3,44 mill. liter. Dette er 1,8 % (60 000 liter) meir 

enn i februar i fjor. Siste prognose var på 3,4 mill. liter for februar, og det gir eit avvik på 1,6 % 

(60 000 liter).  

 

For 2026 er forholdstalet 1,01 også for økologisk produksjon. Det er ikkje gjort endringar sidan 

førre prognose. Det er venta ein reduksjon i produksjonen utover året, og prognosevolumet er på 

42.4 mill. liter. Det er teikna nye kontraktar for økologisk produksjon, og tala reflekterer ikkje fullt 

ut oppstart av nye produsentar i 2026. Med eit avvik på +/- 1 % første halvår og +/- 2 % for andre 

halvår vil det gi eit intervall mellom 41,7 og 42,8 mill. liter. 

Mars 2026 

Prognose feittprosent  
 

 
 

Feittprosenten i februar var på 4,61 %. Dette er 3,1 % høgare (0,14 %-poeng) enn i februar i fjor. 

Det er 0,06 % poeng høgare enn siste prognose.  

 

Prognosa for mars, april og mai er justert opp med respektive 0,07-, 0,06- og 0,03 %-poeng. 

Gjennomsnittleg feittprosenten er berekna til 4,47 %. Med eit avvik på +/- 1 % vil prognosa ligge 

mellom 4.42 og 4.50 %. Prognosa for feittprosent er estimert som gjennomsnitt av siste to år, 

men med korrigering for venta nivå for inneverande fôrsesong.  

Mars 2026 

Prognose proteinprosent  
 

 
 

Proteinprosenten var på 3,61 % i februar. Dette er det 2,8 % (0,10 %-poeng) opp i forhold til 

februar i fjor. Prognosa er justert opp med 0,04 %-poeng for mars og april. Gjennomsnitt for året 

er berekna til 3,54 %. Med eit avvik på +/- 1 % vil prognosa ligge mellom 3.51 og 3.57 %. Talet for 

gjennomsnittleg proteinprosent for året er vekta mot månadsleveransen i tabellen. Prognosa for 

proteinprosenten er estimert som gjennomsnitt av siste to åra med korrigeringar for inneverande 

fôrsesong.  

Mars 2026 

Vedlegg 
 

Kvoter og kvotefylling 

 
Kilde: Landbruksdirektoratet 

 

I 2024 vart forholdstalet satt til 1,02, men heva til 1,04 i februar. I starten på juni vart 

overproduksjonsavgifta fjerna for 2024, noko som i praksis betyr fri produksjon. I 2025 var 

forholdstalet 1,20, og i 2026 er forholdstalet satt til 1,01. Det er små endringar i grunnkvota frå 

2021 til 2025. 

 

I 2024 var det 1034 produsentar som selde kvote, og det utgjorde 98,1 mill. liter. Av disse var ca. 

200 aktive produsentar.  

 

I 2025 var det 70 produsentar som selde til saman 6,18 mill. liter kvote.  

 

 

Utvikling i kutal (mjølkekyr og ammekyr) 
 

 
 

Tal frå Landbruksdirektoratet per 1. mars 2025 viser at talet på mjølkekyr auka kraftig (+6200 

dyr/+3.1 %) i forhold til året før. Talet på ammekyr har vore stabilt dei siste to åra etter ein kraftig 

nedgang frå 2023 til 2024 (-3800 dyr/-3,5 %).  

Mars 2026 

Kalvingar (mjølkekyr) 

 
 

Prognosa for delar av 2026 byggjer på opplysningar om insemineringsdata for 2025. I 2025 var 

det ein auke i tal kalvingar på 1,8 %, men det er venta ein nedgang på 1,5 % i 2026. 

 

 

Kuslakting 

 

Slaktedata for mjølkekyr er henta frå månadsstatistikkar frå kukontrollen. Prognosa er basert på 

slakta kyr førre år. I 2025 auka slaktinga med 4,2 % i forhold til året før, og det er venta ein større 

auke i 2026 (+11,3 %). 

Mars 2026 

Mjølkekyr 

 
 

Siste tal på mjølkekyr er med frå telledato med foreløpige tal per 1. oktober 2025. Tabellen viser 

forventa tal på mjølkekyr ved inngangen til kvar månad. I 2025 er det venta ein auke i mjølkekyr 

på 2,2 %, medan det i 2026 er venta ein reduksjon i tal mjølkekyr på 1,7 %.   

Mars 2026 

Avdrått 

Gjennomsnittleg dagsavdrått i kukontrollen (kg mjølk per ku og dag) 

 

 
 

Avdråtten auka med 2,5 % i 2024, og 3,1 % i 2025. Det er venta ein reduksjon i avdråtten utover 

hausten 2026 slik at gjennomsnittleg avdråttsauke for året blir på +0,7 %. 

